
ИНСОН МАЪНАВИЙ КАМОЛОТИДА ЭСТЕТИК ҚАДРИЯТЛАР МАСАЛАСИ
 “Фан- доимо жамият учун эҳтиёж бўлиб туриши зарур”.
Инсоният ақлини танибдики, энг буюк ақл эгалари, олимлар ва зиёлилар маънавий-эстетик қадриятлар моҳиятининг турли-туман қирраларини таҳлил қилганлар, уларни барқарорлаш йўлларини излаганлар.

Инсон қадри баланд бўладиган жамиятни қуриш ҳамма замон кишиларининг орзуси бўлган.

Ўзбекистон мустақиллигининг биринчи кунидан бошлаб ҳаётимизнинг барча жабҳаларида “маънавий-эстетик қадриятлар”, “миллий тикланиш”, “миллий онг”, “миллий ғурур”, “миллий ифтихор”, “мил​лий мафкура” каби тушунчалар тез-тез ишлатиладиган бўлиб қолди, истиқлол халқимизга сўз ва фикр эркинлиги билан бирга илгари ишлатилиб келинган кўпгина миллий тушунчаларни қайтарди. Президентимиз “Юксак маънавият-енгилмас куч” асарида ёздиларки: “Инсон тимсолида қам моддий, ҳам маънавий хусусият ва аломатларни мужассам этган ноёб хилқат, яратганнинг буюк ва сирли мўжизаси”.“Инсонга хос орзу – интилишларни руёбга чиқариш, унинг онгли ҳаёт кечириши учун зарур бўлган моддий ва маънавий оламни бамисоли парвоз қилаётган қушнинг икки қанотига қиёсласак, ўйлайманки, ўринли бўлади”.

 Бизнингча маънавиятни ўзини инсонни икки қаноти дейиш мумкин.

Идеал киши ёки гуруҳ ва жамоанинг интилиши ва ҳатти – харакатини белгилаб берувчи намуна, олий мақсад, бирор – бир ниманинг камолидир.

Идеал кишининг маънавий тарбияси ва ўзини ўзи тарбиялаши оқибат мақсадини белгилай беради, унинг интилиши лозим бўлган намунани яратади.


Шахс камолотида эстетик ва маънавий қадриятлар инсон, инсоният томонидан қадрланадиган, эъзозланадиган, асрлар давомида асраб-авайлаб келинадиган нарса, ҳодиса, муносабатлар, қарашлар йиғиндисидир. Маънавят инсон ва инсоният  учун аҳамиятли бўлган миллат, элат ва ижтимоий гуруҳларнинг манфаатлари ва мақсадларига хизмат қилади.

Қадриятлар фақат ўтмиш даврлар учун муҳим аҳамият касб этиб қолмасдан, ҳозирги кун ва келажакдаги тараққиётга ҳам ижобий таъсир кўрсатадиган, кишилар онгига сингиб, иж​тимоий аҳамият касб этадиган, моддий ва маънавий, диний, ахлоқий, эстетик, фалсафий ва бошқа бойликлар мажмуидир.

Кишилик жамияти тараққиёти ва истиқлоли учун аҳамиятли бўлган ижти​моий, маънавий ҳодисалар қадриятлар жумласига киради. Қадрият тушунчаси қадр-қиммат, эъзоз тушунчалари билан чамбарчас боғланган.
Қадрият ўз-ўзидан вужудга келмайди. Қадриятларнинг вужудга келиши ва ривожланиши учун маълум ижтимоий-иқтисодий,  маънавий шарт-шароит, асос мавжуд бўлиши зарур. Қадриятлар ижтимоий хусусиятларга эга бўлиб, кишиларнинг амалий фаолияти жараёнида шаклланади ва ривожланади. 

Табиат ва жамият ҳодисалари инсон фаолияти туфайли, унинг эхтиёжларини қондириш натижасида қадрият сирасига киритилган.  Инсоннинг манфаатлари эҳтиёжларини қондира олмаган, орзу-истаклари, идеалларига мос келмайдиган табиат ва жамият ҳодисаларини қадрият деб ҳисоблаш ноўриндир. Чунончи, табиатдаги қазилма бойликлар инсон эҳтиёжини қондириш учун ишлатила бошлагандан кейингина қадриятга айланди. Шунгача уларни табиий бойликлар ҳисоблашимиз мумкин. Ҳар қандай қадрият инсон фаолиятининг маҳсули, унинг объекти, оламга нисбатан бўлган муносабатининг ифодасидир. Қадриятлар жумладан ахлоқий-эстетик қадриятлар жамият ижтимоий-маънавий тараққиётининг зарурий маҳсулидир, ҳар бир қадрият муайян бир давр, шароит ва эҳтиёжнинг маҳсули бўлиш билан бирга унинг кўзгусидир. Тарихий тарақкиёт жараёнида даврлар ўтиши, шароит ва имкониятлар ўзгариб туриши ҳам қадриятларнинг мазмунида, уларга муносабатда ўз аксини топган.

Зеро ахлоқий-эстетик қадриятлар инсон маънавий камолотининг муҳим омидир. 

Қадриятларнинг обеъктив ва субъектив томонлари мавжуд.
Биринчидан: қадриятлар кишиларнинг моддий турмуш даражаси, шароити,  имкониятлари асосида шаклланади. 
Бу қадриятларнинг обеъктив заминидир. 
Иккинчидан: қадриятлар ижтимоий, моддий, маънавий ҳодиса бўлса ҳам уларнинг аҳамияти ва моҳияти кишиларнинг  уларга нисбатан бўлган муносабати асосида белгиланади. Муайян қадриятларга амал қилиш, уларни баҳолашга шахсий, гуруҳий, миллий, умуминсоний манфаатлар ҳам бевосита таъсир этади. Булар — қадриятларга баҳо беришнинг субъектив омили ҳисобланади.
Қадрият ва мерос тушунчалари бир-бирига боғлиқ бўлиши билан бирга,
бир-хил маънони бермайди. Қадрият ва мерос узвий боғлиқ бўлса-да, мерос қадрият бўла олмайди. Мерос ўтган аждодлар томонидан яратилган, бизгача етиб келган ижтимои-маънавий, ахлоқий-эстетик ҳамда моддий ҳодисалар, маданий бойликлар, урф-одатлар, маросимлардир. Мерос тараққиёт учун ҳам зарур омил бўлгандагина, қадрият даражасига кўтарила олади. 

Қадриятлар моҳияти жиҳатидан моддий ва маънавий қадриятларга бўлинади. 

Моддий қадриятлар инсонга яшаш ва фаолият кўрсатиш имонини яратса, маънавий-эстетик қадриятлар одамларга ҳаётнинг мазмунини чуқурроқ тушуниб, жамият қонун-қоидаларидан ижодий фойдаланиш, ўзларининг кундалик хатти-харакатларини ана шу маънавий-ахлоқий мезонлар талабига мос тарзда амалга ошириш имконини беради. Ҳар қандай маънавий-эстетик  қадрият бирор шаклдаги моддийликда ўз ифодасини топади ва китобларда, ҳайкаллар, жозибадор санъат асарлари ва бошқаларда намоён бўлади.

Маънавий-эстетик қадриятлар қачонки кишиларнинг онги ва маънавий оламининг бир қисмига айлангандагина амал қилиниши мумкин.
Қадриятлар хусусиятларига кўра умуминсоний, миллий, гуруҳий, минтақавий, ҳудудий, байналмилал, тарихий, демократик шаклларда намоён бўлади. Қадриятларнинг жамият тараққиёти инсон ҳаётига кўрсатадиган таъсири нуқтаи назаридан прогрессив ва реакцион қадриятларга ажратилади. Жамиятимизнинг иқтисодиёт, маданият ва маънавиятининг илгарига қараб ривожланишига, миллий ахлоқ, эстетика, одоб, урф-одат негизларида комил инсонни тарбиялашга, мустақил республикамизнинг ҳар томонлама равнақ топтириб, жаҳон цивилизациясига қўшилишига астойдил хизмат қиладиган қадриятлар — прогрессив қадриятлардир. Аксинча, республикамиз олдида турган ижтимоий-сиёсий, иқтисодий, маъ​навий муаммоларни ҳал этишга тўсқинлик қиладиган ҳодисалар реакцион қадриятларга киради.

Қадриятларнинг моҳиятини билиш, уларга эътиқод, ихлос қўйиш, ёшларда миллий ғурур, ватанпарварлик, маънавий бирдамлик ва ҳамжиҳатлик туйғусини шакллантиришда, инсонпарварлик, ҳалоллик, меҳнатсеварлик, ахлоқий поклик, эстетик фазилатларини камол топтиришда катта аҳамиятта эга. Ўлкамиз тарихидан намуна оладиган, тарбиявий аҳамиятга эга бўлган кўплаб қадриятлар мавжуд. Ўзбек халқи ўзининг уч минг йиллик бой маданияти билан фахрланса арзийди. У жаҳон фан ва маданияти тараққиётига шу қадар кўп ҳисса қўшганки, буни дунё тан олган. Миллий истиқлол ва ижтимоий-иқтисодий, маънавий, маърифий тараққиёт йўлидан бораётган ўзбек халқи миллий туйғу, миллий онг, миллий мафкура, миллий ғоясининг ёшлар тарбиясида ўз ўтмишига қизиқиш янада кучайиб бормоқда. Ўз миллий маданиятини қадрлаш, ўз тарихини эъзозлаш, ўз она юртидан фахрланиш, миллий ўзлигини англашнинг, ўз-ўзини билишнинг муҳим жиҳати ҳисобланади.

Хулоса қилиб шуни айтиш мумкинки миллий ўзликни англаш миллат «абадийлигини» ва моддийлигини таъминлашнинг муҳим омили экан, у ўз навбатида миллатнинг манаъвий-эстетик қадрияти ҳамдир. Чунки, юқорида таъкидлаганимиздек, ўзлигидан маҳрум бўлган миллат албатта ўзгаларга «қўшилиб» йўқ бўлиб кетади. Шу маънода ҳам миллат маънавиятининг муҳим кўрсатгичи ҳисобланади. Юксак маънавиятли миллатнинг ўзлигини англашга, ўзини ўзгалар олдидаги ғурури ва ифтихорининг баркамол бўлишига интилиши ҳам кучли бўлади. Шу тариқа миллатнинг миллий ўзлигини англаши, унинг маънавий-эстетик қадриятининг муҳим мезони сифатида амал қилади. Ҳозирги кунда ўсиб-улғайиб келаётган ёш авлодни ахлоқий-эстетик тарбия билан бойитиб комил инсон қилиб тарбияламоқ давр талабидир.

